
ICYMI: EDITORYAL GOUVÈNÈ CUOMO NAN JOUNAL BUFFALO: POUKISA 

KONJE FANMI PEYE ENPÒTAN POU NOUYÒKÈ YO 

 
Jodia, Jounal Buffalo te pibliye yon editoryal ke Gouvènè Andrew M. Cuomo te mete 
aksan sou rezon ki fè ke konje fanmi peye enpòtan pou tout Nouyòkè yo. Tèks editoryal 
la disponib anba e ou ka gade l sou entènèt la. Wap jwenn plis enfòmasyon sou 
pwopozisyon 12 semèn Konje Fanmi Peye Gouvènè a disponib la.  
 
Poukisa konje fanmi peye enpòtan pou Nouyòkè yo 
 
2015 te yon ane difisil pou fanmi m. Papa m, ansyen Gouvènè. Mario Cuomo, te malad 
pou yon titan, e li te mouri nan dat 1ye Janvye pandan ke mwen te nan Buffalo pou yon 
seremoni inogirasyon make kòmansman dezyèm manda m. Dènye semèn ak mwa sa 
yo avèk li te presye, e yo souzestime bezwen pou w avèk fanmi an pandan moman ki pi 
enpòtan nan lavi a. 
 
Mwen kwè ke tout moun ta dwe anmezi pou yo avèk pwòch paran yo lè yo bezwen l 
piplis. Men pou plizyè milyon Nouyòkè, pran tan konje nan travay pou pran swen pou 
yon paran ki malad oswa yon tibebe ki fenk fèt ka vle di riske pi gwo sekirite finansye 
debaz yo. Espesyalman pou fanmi klas mwayèn yo, pran konje ki pa peye vle di pèdi 
revni yo, detwi ekonomi yo epi tonbe nan yon sik povrete kote yap oblije konte sou èd 
gouvènman pou mete manje sou tab la ak pou peye lwaye. Sa a se pa ekite ak diyite ak 
desans ke eta nou an reprezante. 
 
Ane sa a, map lite pou yon règleman konje fanmi peye ki ta sipòte travayè yo ansanm 
avèk paran pwòch yo pandan moman ki pi difisil ak enpòtan nan lavi yo. Se yon 
pwopozisyon 12 semèn ki ta peryòd pi long nan peyi a – ofri yon peryòd benefis ki pi 
long pase nan nenpòt ki lòt eta epi pèmèt travayè yo resevwa ekivalan pou jiska 67 
pousan nan salè chak semèn yo, evantyèlman plafonnen nan 67 pousan nan revni pa 
semèn mwayèn eta. Li ta peye lè yo kolekte yon ti kantite lajan nan chèk pewòl 
anplwaye a – apeprè 70 santim pa semèn nan premye ane a, ak $1.40 nan 2021 – 
kidonk li pa tap koute biznis yo anyen. 
 
Enterè spesyal yo te kritike pwopozisyon sa paske li te twò long pou yo ta sipòte l, sa ki 
pa lojik, teni kont de 12 semèn se deja standa pou ofri konje non-peye pou plis pase 60 
pousan nan travayè Ameriken yo, grasa Lwa sou Konje Medikal ak Familyal federal. 
Menm enterè spesyal sa yo reklame tou ke sa ta deranje biznis yo – sa ke yo deja 
dezapwouve. Senkan apre ke California te fin adopte konje fanmi peye, 92 pousan nan 

sondaj biznis te di ke li te swa genyen yon efè pozitif oswa net sou politik yo. Anplis, 
benefis monetè konje fanmi peye a kouvri nan kontribisyon anpwlaye a– se pa travay la 
– kidonk biznis yo ta gen pou re-afekte ekonomi nan salè yon travayè pandan ke li nan 
konje pou kouvri depans siplemantè oswa anboche yon èd tanporè. 
 
Mwen kwè ke si ou travay di, ou ta dwe anmezi pou sipòte fanmi w epi viv nan desans 
ak respè. Pwopozisyon sa ap fè sa vini yon reyalite pou plizyè milyon moun ke yo te kite 
dèyè epi fòse pou chwazi ant pran swen yon paran ak peye bòdwo yo. 
 
Li lè pou nou restore ekite ak diyite pou fanmi yo kap travay epi mennen peyi a delavan 
– li lè pou nou pase konje fanmi peye nan Eta New York. 

